
Harikrita Shiva Stuti

హరికృతా శివస్తుతిః

భవ భీమ పురస్మరాన్ధకారే  భజతాం సర్వఫలప్రదోఽసి  శమ్భో ।
తవ శఙ్కర కిఙ్కరోఽస్మ్యహం భవ భావానుభవప్రభావ  మూర్తే ॥ ౧౧॥
సురవర్గనిఖర్వవేదవాదైః   విధిగీతైశ్చతురాననైరపీడ్యమ్   ।
పురగర్వాదిహరాన్ధకాన్తకారే  శరణం మే భవ తారణాయ శమ్భో ॥ ౧౨॥
శ్రుతిశేఖరవాక్యజాతపూజ్యే  భగవంస్త్వచ్చరణామ్బుజద్వయే ।
నయనామలపద్మసఙ్గమే  పదపద్మే భజతాం న జన్మమృత్యూ ॥ ౧౩॥
అకుణ్ఠదయయా  విభో తవ సునీలకణ్ఠాధునా

అకుణ్ఠితసుచక్రధృక్ప్రసభమాజిమధ్యం   గతః ।
సురేన్ద్రదితిజోద్భవం  రణకఠోర జేతాస్మ్యహం

పిఠారజగతీభవం భవ భవామి వైకుణ్ఠపః   ॥ ౧౪॥
తవ వామభవాఙ్గసమ్భవోఽస్మ్యహమీశాన  తవాద్య దక్షభాగః ।
తవ భాలతలాద్వభూవ రుద్రో జగతాం భవనాశనస్థితౌ  స్వః ॥ ౧౫॥
మమ నాభిపయోజసమ్భవో విధిభాలోద్భవ ఏష ఏవ రుద్రః  ।
వయముద్భవనే స్థితౌ  చ నాశే వినియుక్తాః పురహన్త్వయాఽత్ర కల్పే ॥ ౧౬॥
త్వామీశం శ్రుతిభిర్విమృగ్యమానం  మోహాన్ధాః  శివమేకమేవమాద్యమ్ ।
మమ మాయామయపాశబద్ధబుద్ధ్యా   జగతాం మాం కరణం తథాహురన్యే ॥ ౧౭॥
భవ భర్గ మహేశ దేవ శమ్భో శశిధామద్యుతిశోభితోత్తమాఙ్గ ।
కరుణారససాగరావ శమ్భో భువనేశాన నతోఽస్మి తే పదాబ్జే ॥ ౧౮॥
కరకలితకరాలశూల బాలావిధృతాకృతికాలకాల-
భాలానల నీలామలగలగరలోత్థితాధికీలా  ।

దలితాన్తక లోకదేహ లోలాలకతూలాతయిత గాఙ్గవారి
మౌలా మలవ్యాలోరు మహాఙ్గజాతలీలా  (౧)॥ ౧౯॥

శశితరణిహుతాశోత్ఫుల్లభాలాబ్జనేత్రం  

దినమణి కిరణోద్యచ్చక్రధామప్రదం   మే ।
రణరణితసురాదివృన్దబన్ధ  ద్విషదితిజాసుహరం హరం ప్రపద్యే  ॥౨౦॥
అలమలమనువేలం కాలకాలం సలీలం జగతి కలితకాలం వ్యాలమాలం సశూలమ్ ।
బలిబలిబలినన్దనార్చ్యపాదం  మునిబాలావనతం శివం భజే త్వామ్ ॥౨౧॥
అఙ్గజ  భఙ్గ తురఙ్గ రథాఙ్గ భుజఙ్గ మహామ్బరసఙ్గ
శశాఙ్గ (శతాఙ్గ ) విహఙ్గ పతఙ్గ నిషఙ్గ కురఙ్గధరోక్షక  సఙ్గ
పరిపాహి విభో సుదృశాఽఙ్గ దృశాఙ్గమహోరు  మహాఙ్గస్ఫులిఙ్గ  ॥౨౨॥
॥ ఇతి శివరహస్యాన్తర్గతే  శివాఖ్యే హరికృతా శివస్తుతిః సమ్పూర్ణా ॥
-॥ శ్రీశివరహస్యమ్  । శివాఖ్యః చతుర్థాంశః  । అధ్యాయః ౩౧ । ౧౧-౨౨॥
- .. shrIshivarahasyam . shivAkhyaH chaturthAMshaH . adhyAyaH 31 . 11-22..

Notes: Viṣṇu విష్ణు (Hari హరి) worships Śiva శివ in Tejini forest తేజినివిపిన with a

thousand lotus flowers - one each for one of the thousand names of Śiva శివ. When one

lotus apparently goes missing, Hariహరి offers His eye that is akin to a lotus. Pleased with

His intense devotion, Śiva శివ grants Him the Sudarśana Cakra sudarshana chakraand

revives His eye as well.

